
 
 

 

ᐊᑐᖅᑕᐅᓚᐅᖅᓯᒪᖏᑦᑎᐊᖅᑐᒥᒃ ᐱᐅᔪᒻᒪᕆᖕᒥᒃ ᐳᕙᒡᓗᒃᑐᓄᑦ ᐃᓅᓕᓴᐅᑎᑕᖃᓕᕐᒪᑦ 

ᐱᔭᐅᔪᓐᓇᖅᑐᓂᒃ ᑲᓇᑕᒥᐅᑦ ᖃᐅᔨᓴᖅᑎᖏᑎᒍᑦ 

ᑕᐃᔭᐅᔪᖅ (Taima TB 3HP)-ᑯᑦ ᖃᐅᔨᓴᕐᓂᒃᑯᑦ ᓴᖅᑭᑦᑎᓚᐅᖅᐳᑦ ᐃᖃᓗᖕᓂ ᐋᑐᕚᒥᓗ 

ᒫᔾᔨ 24, 2016-ᒥ – ᐃᖃᓗᖕᓂ ᐋᑐᕚᒥᓗ – ᐳᕙᒡᓗᒍᑕᐅᕙᒃᑐᖅ (TB)-ᖑᔪᖅ ᐊᖏᔪᒻᒪᕆᖕᒥᒃ ᐅᓗᕆᐊᓇᖅᑐᒦᔾᔪᑕᐅᕙᖕᒪᑦ 

ᑭᒃᑯᓕᒫᑦ ᖃᓄᐃᖏᑦᑎᐊᕋᓱᐊᕐᓂᖏᓐᓄᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ, ᐊᒻᒪᓘᓐᓃᑦ ᑕᐃᒪᐃᓕᖅᐸᒃᑐᑦ ᐊᒥᓲᓂᖏᑦ 40-

ᖏᖅᓱᖅᑐᒥᒃ ᐊᖏᓂᖅᓴᒻᒪᕆᐅᕗᑦ ᑲᓇᑕᓕᒫᖅ ᑕᑯᓪᓗᒍ. ᒫᓐᓇ ᐃᖃᓗᖕᓂ ᐋᑐᕚᒥᓗ ᓄᓇᖃᖅᑐᑦ ᐃᓚᐅᔪᓐᓇᓕᖅᐳᑦ 

ᖃᐅᔨᓴᖅᑕᐅᔪᒃᑯᑦ ᐃᓅᓕᓴᐅᑎᑐᕐᓂᕐᒥᒃ ᒥᒃᖠᒋᐊᖅᓯᔪᓐᓇᕋᔭᖅᑐᒥᒃ ᐃᖢᐊᖅᓴᖅᑕᐅᖃᑦᑕᕆᐊᖃᕐᓂᖏᓐᓂᒃ ᖃᐅᔨᔭᐅᓐᓂᖏᑦᑐᓂᒃ 

ᐳᕙᒡᓗᖕᓇᖅᑐᖃᕆᐊᒥᒃ (TB)-ᒥᒃ 9-ᓂᒃ ᑕᖅᑭᓂᑦ ᒥᒃᖠᒋᐊᕐᓂᖃᓕᕐᓗᓂ ᐱᓇᓱᐊᕈᓯᕐᓄᑦ 12-ᓄᑦ. 

ᑖᓐᓇ ᖃᐅᔨᓴᕐᓂᖅ ᑕᐃᔭᐅᔪᖅ, (Taima TB 3HP)-ᒥᒃ, ᑐᑭᒧᐊᒃᑎᑕᐅᕗᖅ ᓘᒃᑖᒧᑦ Dr. ᒐᓐᔫᓚ ᐊᕗᕆᐊᔾᒧᑦ, ᐳᕙᓕᕆᔨᒻᒪᕆᖕᒧᑦ 

ᐋᑐᕚ ᐋᓐᓂᐊᕕᖓᓂ ᓄᓇᕗᒻᒥᓗ ᐃᑲᔪᖃᑦᑕᕐᒥᔪᖅ ᖃᐅᔨᒪᔨᒻᒪᕆᐅᓪᓗᓂ ᓯᓚᑦᑐᕐᓴᕐᕕᒡᔪᐊᕐᒥ ᐋᑐᕚᒥ. ᑖᓐᓇᓗ 

ᑮᓇᐅᔭᖃᖅᑎᑕᐅᓪᓗᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᑲᓇᑕᒥ ᐅᖁᒪᐃᓐᓂᕐᓂᐊᕐᕕᓕᕆᔨᒃᑯᓐᓂᓪᓗ ᑲᓇᑕᒥ.  

“ᐊᓂᒍᕐᓯᒪᓕᖅᑐᓂ ᑕᓪᓕᒪᓂᒃ (5) ᐊᕐᕌᒍᓂ ᐱᕚᓪᓕᕐᓯᒪᒻᒪᕆᒃᐳᒍᑦ ᐅᔾᔨᖅᓱᕐᔫᒥᒃᑲᓐᓂᕐᓂᕐᒥᒃ ᑕᒪᑐᒥᖓ ᐳᕙᒡᓗᖕᓇᕐᒥᒃ (TB)-ᒥᒃ 

ᐃᖃᓗᖕᓂ ᐱᕚᓪᓕᖅᑎᑦᑎᓯᒪᓪᓗᑕᓗ ᖃᐅᔨᔭᐅᔪᓐᓇᕐᓂᖓᓂᒃ, ᑭᓯᐊᓂ ᐃᓅᓕᓴᐃᓇᓱᐊᕐᓂᖅ ᑭᖑᕙᕐᓯᒪᔪᓂᒃ (TB)-ᓂᒃ ᓱᓕ 

ᐊᒃᓱᕈᕐᓇᖅᐸᒃᐳᖅ ᐃᓅᓕᓴᕐᑕᐅᕙᖕᓂᖏᑦ ᐊᑯᓂᐅᓗᐊᖃᑦᑕᕐᓂᖏᓐᓄᑦ,” ᐅᖃᖅᑐᖅ Dr. ᐊᓪᕗᕆᐊᔾ. “ᖁᕕᐊᓱᒃᐳᖓ ᐃᓄᖕᓂᒃ 

ᐱᑎᑦᑎᖃᑦᑕᕈᓐᓇᕐᓂᐊᓕᕋᑦᑕ ᐅᓗᕆᐊᓇᖏᑦᑐᒃᑯᑦ ᐊᑐᕐᓂᖃᑦᑎᐊᖅᑐᒥᒃ ᐃᓅᓕᓴᐃᖃᑦᑕᕐᓂᕐᒥᒃ ᑭᖑᕙᕐᓯᒪᔪᓂᒃ 

ᐳᕙᒡᓗᖕᓇᖅᑐᖃᖅᑐᓂᒃ (TB)-ᒥᒃ ᐊᑯᓂᐅᓗᐊᖏᓐᓂᕐᓴᐅᔪᓐᓇᓕᖅᑐᓂᒃ ᐱᔭᕇᖅᑕᐅᓇᓱᐊᕐᓂᖏᓐᓄᑦ.”  

“ᑖᒃᑯᐊ ᒐᕙᒪᒃᑯᑦ ᑲᓇᑕᒥ ᖁᕕᐊᓱᒃᐳᑦ ᐃᑲᔪᕐᓂᖃᕆᐊᒃᓴᖅ ᑕᒪᑐᒥᖓ ᐱᒻᒪᕆᐅᔪᒥᒃ ᖃᐅᔨᓴᕐᓂᕐᒥᒃ, ᑖᓐᓇᓗ ᓇᓗᓇᖏᓪᖢᓂ 

ᐊᑐᕈᓐᓇᑦᑎᐊᕐᓂᐊᖅᑐᖅ ᐳᕙᒡᓗᖕᓂᕐᒧᑦ ᐃᓅᓕᓴᐃᖃᑦᑕᕐᓂᕐᒥᒃ ᐊᑐᖅᑕᐅᔪᓐᓇᕐᓗᓂᓗ ᓄᓇᕗᒻᒥᐅᓄᑦ, ᑕᒪᒃᑯᓇᓂ ᐳᕙᒡᓗᖕᓇᒧᑦ 

ᐅᓗᕆᐊᓇᖅᑐᒦᑉᐸᒃᑐᓄᑦ ᑭᒃᑯᓕᒫᓄᑦ ᐋᓐᓂᐊᕕᓕᐊᖅᐸᒃᑐᓄᑦ,” ᐅᖃᖅᑐᖅ ᒪᓕᒐᓕᐅᖅᑎ ᔭᐃᓐ ᕕᐅᓪᐹᑦ, (P.C., M.P.)-ᖑᔪᖅ 

“ᑲᑐᔾᔨᖃᑎᒌᖕᓂᒃᑯᑦ ᓄᓇᓕᖕᓂ ᐱᓕᕆᖃᑎᒌᒍᑕᐅᔪᓐᓇᖅᑐᓂᒃ ᑕᒪᒃᑯᓂᖓ ᓲᕐᓗ ᑖᔅᓱᒥᖓ (Taima TB 3HP) ᖃᐅᔨᓴᕐᓂᐅᔪᒥᒃ, 

ᑲᔪᓰᓐᓇᕐᓂᐊᖅᐳᒍᑦ ᐱᔪᓐᓃᕈᓐᓇᕈᑎᒃᓴᖏᓐᓂᒃ ᐳᕙᒡᓗᖕᓇᖅᑐᖅᑖᖅᐸᒃᑐᑦ ᐃᓅᓕᓴᐅᑎᖃᓕᖁᓪᓗᒋᑦ ᑕᒪᑐᒧᖓ ᐋᓐᓂᐊᒧᑦ.”  

“ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᑲᑐᔾᔨᓂᒃᑯᑦ ᐱᓕᕆᖃᑎᖃᑦᑎᐊᖅᐳᑦ ᑕᒪᑐᒥᖓ ᐱᓕᕆᐊᖃᖃᑎᒋᔭᒥᖕᓂᒃ 

ᒥᒃᖠᒋᐊᖅᑎᑦᑎᓇᓱᐊᕐᓂᕐᒧᑦ ᐊᒥᓲᓂᖏᓐᓂᒃ ᐳᕙᒡᓗᖕᓇᖅᑐᖃᖃᑦᑕᖅᑐᑦ ᑎᒥᒥᖕᓂ ᓄᓇᕗᒻᒥ. ᒫᓐᓇᒧᑦ ᑎᑭᓪᖢᒍ, 

ᐱᕙᓪᓕᐊᓂᑦᑎᓐᓄᑦ ᐱᕚᓪᓕᕈᑎᖃᖅᓯᒪᓪᓚᕆᒃᐳᒍᑦ ᐃᓕᓐᓂᐊᖅᑎᑦᑎᒃᑲᓐᓂᕐᓂᒃᑯᑦ,  ᖃᐅᔨᓴᖅᐸᓪᓕᐊᓂᒃᑯᑦ 

ᐃᖅᑲᓇᐃᔭᖅᑎᖃᖃᑦᑕᕐᓂᒃᑯᓪᓗ, ” ᐅᖃᖅᑐᖅ ᒫᓂᑲ ᐃᐅᓪ-ᑲᓇᔪᖅ, ᓄᓇᕗᑦ ᒐᕙᒪᒃᑯᖏᓐᓂ ᐋᓐᓂᐊᖃᖅᑕᐃᓕᔪᓕᕆᓂᕐᒧᑦ 

ᒥᓂᔅᑕᐅᔪᖅ. “ᑖᓐᓇ (Taima 3HP TB)-ᒧᑦ ᐳᕙᒡᓗᖕᓂᓕᕆᓂᕐᒧᑦ ᖃᐅᔨᓴᕐᓂᐅᔪᖅ ᖃᐅᔨᓇᓱᖕᓂᒃᑯᑦ ᑲᒪᒋᔭᖃᓕᖅᐳᑦ 

ᐊᑐᕐᓂᖃᒻᒪᕆᒃᑐᒥᒃ ᐃᓅᓕᓴᐅᑎᒥᒃ ᐳᕙᒡᓗᖕᓇᖅᑐᒧᑦ (TB)-ᒥᒃ ᐋᓐᓂᐊᒧᑦ.” 

 “ᓄᓇᕗᑦ ᑐᙵᕕᒃᑯᑦ (NTI) ᖁᕕᐊᓱᒃᐳᑦ ᐃᑲᔪᖅᑐᐃᓂᕐᒥᖕᓂᒃ ᖃᐅᔨᓴᕐᓂᐅᔪᒥᒃ ᑖᔅᓱᒥᖓ,” ᐅᖃᖅᑐᖅ ᔭᐃᒻᔅ ᐃᑦᑐᓗᒃ, ᐊᖓᔪᖅᑳᑉ 

ᑐᒡᓕᐊ ᓄᓇᕗᑦ ᑐᙵᕕᒃᑯᓐᓄᑦ (NTI). “ᑖᓐᓇ ᓄᑖᖅ ᐃᓅᓕᓴᐅᑎ ᐊᑐᕐᓂᖃᑦᑎᐊᕐᓂᖓ ᓇᓗᓇᕈᓐᓃᖅᑐᖅ ᐃᓅᓕᓴᐃᔾᔪᑕᐅᓂᒃᑯᑦ 

ᑭᖑᕙᕐᓯᒪᔪᓂᒃ ᐳᕙᒡᓗᒃᑐᓄᑦ ᐊᓯᖏᓐᓂ ᖃᐅᔨᓴᖅᑕᐅᕙᒃᑐᓂ. ᑕᒪᓐᓇ ᐳᕙᒡᓗᖕᓂᕐᒧᑦ ᑲᒪᒋᔭᐅᔾᔪᑎᒋᔭᐅᕙᒃᑐᖅ ᒫᓐᓇ 

ᐊᑯᓕᐊᓘᖃᑦᑕᕐᒪᑦ ᐊᒃᑐᐃᓗᐊᖅᐸᒃᖢᓂᓗ ᑎᖑᖏᓐᓂᒃ ᑲᒪᒋᔭᐅᔪᑦ ᐃᓄᐃᑦ.”  



 
 
“ᑕᒪᓐᓇ ᐃᓄᖕᓄᑦ ᐳᕙᒡᓗᖕᓂᕆᔭᐅᖃᑦᑕᖅᑐᖅ ᐊᒥᓲᖃᑦᑕᕐᓂᖓ ᓱᓕ ᐃᓱᒫᓘᑕᐅᒻᒪᕆᖕᒪᑦ.” ᐅᖃᖅᑐᖅ ᓇᑕᓐ ᐅᐱᑎ, 

ᐊᖓᔪᖅᑳᖅ ᐃᓄᐃᑦ ᑕᐱᕇᑦ ᑲᓇᑕᒥᒃᑯᓐᓄᑦ (ITK)-ᑯᓐᓄᑦ. “(ITK)-ᑯᑦ ᐱᓕᕆᖃᑎᖃᖅᐳᑦ ᐱᓕᕆᐊᖃᑎᒋᔭᒥᖕᓂᒃ ᐱᖃᖃᑕᐅᔪᓂᒡᓗ 

ᐅᔾᔨᖅᓱᖅᐹᓪᓕᓕᖅᑎᑦᑎᓇᓱᐊᕐᓂᕐᒥᒃ ᐊᑐᕆᐊᖃᕐᓂᖏᓐᓂᒃ ᐊᑐᕐᓂᖃᕐᓂᐊᖅᑐᓂᒃ ᐳᕙᒡᓗᖕᓂᕐᒥᒃ ᐱᑕᖃᕈᓐᓃᖅᑎᑦᑎᓇᓱᐊᕐᓂᕐᒧᑦ, 

ᐊᐅᓚᑦᑎᔪᓐᓇᕐᓯᓗᑎᒡᓗ ᑲᒪᑦᑎᐊᕈᓐᓇᕐᓯᓗᑎᒃ ᐃᓄᖕᓂᒃ. ᐅᐱᒋᒻᒪᕆᒃᐸᕋ Dr. ᐊᓪᕗᕆᐊᔾ ᐱᓕᕆᖃᑎᖏᓪᓗ ᐱᓕᕆᐊᕆᔭᖏᓐᓄᑦ 

ᑕᒪᑐᒧᖓ (Taima 3HP) ᐳᕙᒡᓗᖕᓇᐅᔪᒧᑦ (TB)-ᒧᑦ ᖃᐅᔨᓴᕐᓂᖅ ᐱᕕᒃᓴᐅᓕᕐᓂᖓᓄᑦ ᐃᓅᓕᓴᐃᔪᓐᓇᕐᓯᓂᕐᒥᒃ ᐳᕙᒡᓗᖕᓇᕐᒥᒃ.” 

“ᑕᒪᑐᒧᖓ ᐳᕙᒡᓗᖕᓇᐅᔪᒧᑦ ᐃᓅᓯᕋ ᐊᓯᔾᔨᖅᓯᒪᕗᖅ,” ᐅᖃᖅᑐᖅ ᒫᒍᓚᑦ ᐃᓱᓗᑕᖅ, ᑖᓐᓇ ᐊᕐᓇᖅ ᐃᖃᓗᖕᒥᐅᑕᖅ 

ᖃᐅᔨᔭᐅᓚᐅᖅᓯᒪᔪᖅ ᐳᕙᒡᓗᖕᓇᖅᑐᖃᕆᐊᖓᓂᒃ (TB)-ᒥᒃ 2014-ᖑᑎᓪᓗᒍ. “ᐅᐸᒃᑕᐅᑦᑕᐃᓕᔭᕆᐊᖃᓚᐅᖅᑐᖓ ᐱᓇᓱᐊᕈᓯᕐᓄᑦ 

ᑎᓴᒪᓄᑦ (4)-ᓄᑦ ᐊᒻᒪ 100-ᖑᓪᓗᐊᖅᑐᓂᒃ ᐄᔭᒐᖃᑦᑕᕆᐊᖃᓚᐅᖅᑐᖓ ᐊᒥᓱᒻᒪᕆᖕᓄᑦ ᑕᖅᑭᓄᑦ ᓄᖑᓐᓇᓱᐊᕐᓂᖓᓂ 

ᐳᕙᒡᓗᒍᑎᒋᔭᕋ. ᖁᕕᐊᓱᒻᒪᕆᒃᐳᖓ ᑖᓐᓇ Dr. ᐊᓪᕗᕆᐊᔾ ᐱᓕᕆᖃᑎᖏᓪᓗ ᖃᐅᔨᓴᕐᓂᖏᓐᓂᒃ ᑕᒪᑐᒥᖓ 

ᐃᑲᔫᑎᖃᕈᓐᓇᕋᔭᖅᑐᒥᒃ ᐊᑐᖅᑕᐅᖏᑦᑐᓐᓇᕐᓯᓗᓂ ᑖᓐᓇ ᐋᓐᓂᐊᖅ.” 

ᑖᓐᓇ ᖃᐅᔨᓴᕐᓂᖅ ᐊᑐᖅᑕᐅᑎᑕᐅᓂᐊᖅᑐᖅ 225-ᓄᑦ ᐃᓄᖕᓄᑦ ᑭᖑᕙᕐᓯᒪᔪᒥᒃ (TB)-ᖃᖅᑐᓄᑦ ᐃᖃᓗᖕᓂ, ᐊᑐᖅᑕᐅᑎᑕᐅᓗᓂ 

ᐃᖃᓗᖕᓂ ᐅᖁᒪᐃᓐᓂᕐᓂᐊᕐᕕᒃᑯᑎᒍᑦ. ᐊᒻᒪᑦᑕᐅᖅ ᑕᐃᒪᐃᓕᐅᕐᓂᐊᕆᓪᓗᑎᒃ ᐋᑐᕚᒥ ᐋᓐᓂᐊᕕᖓᓂ ᐳᕙᒡᓗᒃᑐᓕᕆᕝᕕᖓᓂ.  

ᑐᑭᓯᒋᐊᓪᓚᒍᒪᒍᔅᓯ ᖃᓄᖅ ᐃᓚᐅᔪᓐᓇᕐᒪᖔᔅᓯ ᐃᖃᓗᖕᓂ, ᐅᖃᕐᕕᒋᒃᑭᑦ ᐃᖃᓗᖕᓂ ᐅᖁᒪᐃᓐᓂᕐᓂᐊᕐᕕᓕᕆᔨᒃᑯᑦ. ᐋᑐᕚᒥᓗ 

ᐃᓚᐅᓇᓱᒍᒪᒍᕕᑦ, ᐋᓐᓂᐊᕐᕕᔅᓯᓐᓂ ᐋᓐᓂᐊᔪᓕᕆᔨᓯ ᐋᑐᕚᒥ ᐃᓚᐅᓇᓱᒍᒪᓂᔅᓯᓐᓂᒃ ᐋᓐᓂᐊᕕᖓᓂ ᐳᕙᒡᓗᖕᓂᕐᒧᑦ.  

ᑐᑭᓯᒋᐊᓪᓚᒍᒪᒍᕕᑦ ᖃᐅᔨᓴᕐᓂᐅᔪᒥᒃ, ᑕᑯᒋᐊᕈᓐᓇᖅᐳᑎᑦ ᖃᕋᓴᐅᔭᒃᑯᑦ ᐅᕗᖓ: 

http://www.ohri.ca/newsroom/photos/uploads/Taima%20TB%203HP%20Backgrounder.pdf 

 

ᑐᓴᐅᒪᔪᓕᕆᔨᓄᑦ ᑐᑭᓯᒋᐊᕐᕖᑦ 

 ᔭᓂᕗᕐ ᒑᓐᑕᓐ, ᐋᑐᕚᒥ ᐊᓐᓂᐊᕕᖓᓂ ᖃᐅᔨᓴᖅᑐᓕᕆᔨᒃᑯᑦ ᐅᕙᓂ, jganton@ohri.ca, 613-798-5555 x 73325, 613-

614-5253 (ᐅᕐᑳᓚᐅᑎᕋᓛᖓ) 

 ᑭᒃᑯᓕᒫᓄᑦ ᐋᓐᓂᐊᖃᕐᓇᖏᑦᑐᓕᕆᔨᑦ ᑲᓇᑕᒥ, ᑐᓴᕈᑎᓕᕆᔨᒃᑯᑦ, 613-957-2983 

 ᐆᕐᒪ ᐊᓪᑲᔅ, ᓄᓇᕗᑦ ᒐᕙᒪᒃᑯᖏᓐᓂ, iarkus@gov.nu.ca, 867-975-5762 

 ᑭᐅᕆ ᒪᒃᓚᔅᑭ, ᓄᓇᕗᑦ ᑐᙵᕕᒃᑯᓐᓂ, kmccluskey@tunngavik.com, 867-975-4914 

 ᐸᑐᕆᓯᐊ ᑕᔅᓴᐅᓴ, ᐃᓄᐃᑦ ᑕᐱᕇᑦ ᑲᓇᑕᒥ, dsouza@itk.ca , 613-238-8181 

